                                                                საქართველოს მთავრობის
განკარგულება №…

2020 წლის … მარტი
	
ქ. თბილისი

იმ შემსყიდველი ორგანიზაციების მიერ, რომელთა სახელმწიფო კონტროლს ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო  „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „ბ“ და „დ“ ქვეპუნქტებით გათვალისწინებული საფუძვლებით, საქართველოში ახალი კორონავირუსის შესაძლო აღკვეთის ღონისძიების ფარგლებში შესასყიდი საქონლისა და მომსახურების სახელმწიფო შესყიდვის გამარტივებული შესყიდვისას შესაბამისი ღონისძიებების განხორციელებისა და სხვა ორგანიზაციულ ღონისძიებათა თაობაზე


„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის შესაბამისად, „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „ბ“ და „დ“ ქვეპუნქტებით გათვალისწინებული საფუძვლებით, ახალი კორონავირუსის შესაძლო აღკვეთის ღონისძიების ფარგლებში შესასყიდი საქონლისა და მომსახურების სახელმწიფო შესყიდვის გამარტივებული შესყიდვით ღონისძიებების ფარგლებში:
1. შეიქმნას კომისია შემდეგი შემადგენლობით:


1. კომისიის შემადგენლობაში შედიან: 

ა) კომისიის თავმჯდომარე - ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  წარმომადგენელი;

ბ) კომისიის წევრი - საქართველოს იუსტიციის სამინისტროს წარმომადგენელი;

გ) სატენდერო კომისიის წევრი - საქართველოს ფინანსთა სამინისტროს წარმომადგენელი; 

დ) კომისიის წევრი - საქართველოს რეგიონული განვითარებისა და ინფრასტრუქტურის სამინისტროს წარმომადგენელი;

ე) კომისიის წევრი - საქართველოს შინაგან საქმეთა სამინისტროს წარმომადგენელი; 

ვ) კომისიის წევრი - საქართველოს ეკონომიკისა და მდგრადი განვითარების სამინისტროს წარმომადგენელი; 

ზ) კომისიის წევრი - შესყიდვების სააგენტოს წარმომადგენელი.

2. ამ განკარგულების პირველი პუნქტით გათვალისწინებულ კომისიაში წევრის სტატუსით მონაწილეობენ შესაბამისი უწყების ხელმძღვანელი ან მისი მოადგილე (მათ შორის პირველი).

[bookmark: _gjdgxs]32. ახალი კორონავირუსის შესაძლო აღკვეთის ღონისძიებების ფარგლებში, „სახელმწიფო შესყიდვების შესახებ“ საქართველოს კანონით განსაზღვრული შემსყიდველი ორგანიზაცია, სათანადო მოთხოვნას უგზავნის  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - საგანგებო სიტუაციების კოორდინაციისა და სასწრწაფო სამედიცინო დახმარების ცენტრს. 
4.  სსიპ - საგანგებო სიტუაციების კოორდინაციისა და სასწრწაფო სამედიცინო დახმარების ცენტრი უზრუნველყოფს წარმოდგენილი მოთხოვნის/მოთხოვნების დაზუსტებას და შესაბამისად წარდგენას კომისიისთვის. 
5. კომისია უზრუნველყოფს წარდგენილი მოთხოვნის განხილვას და შეთანხმებას ახალი კორონავირუსის შესაძლო აღკვეთის ღონისძიების ფარგლებში შესასყიდი საქონლისა და მომსახურების სახელმწიფო შესყიდვის გამარტივებული შესყიდვით განხორციელებამდე შემსყიდველმა ორგანიზაციებმა კომისიასთან უზრუნველყონ შესყიდვის შეთანხმება, რაც მოიცავს:
 
ა) შემსყიდველი ორგანიზაციების მიერ ამ განკარგულებით გათვალისწინებული მიზნებისათვის აუცილებელი შესასყიდი საქონლისა და მომსახურების საჭიროების, მიზნობრიობის და ოდენობის წინასწარ, შესყიდვის განხორციელებამდე კომისიასთან შეთანხმებას.
       
ბ) შემსყიდველი ორგანიზაციების მიერ ამ განკარგულებით გათვალისწინებული შესყიდვებისათვის მხოლოდ კომისიის მიერ შეთანხმებული ინფორმაციის, მათ შორის, შესასყიდი საქონლის/მომსახურების მახასიათებლების, სახელშეკრულებო პირობების, შესყიდვის ღირებულების, ასევე, ბაზრის კვლევის სხვა სათანადო დოკუმენტაციის გამოყენებას.

43. კომისიისათვის შესყიდვის შეთანხმება და ასევე, კომისიის მიერ გადაწყვეტილება შესაძლებელია მიღებულ იქნეს როგორც წერილობითი, ასევე ელექტრონული ფორმით, ელექტრონული ფოსტის მეშვეობით. აღნიშნული საშუალებებით გამოხატული პოზიცია ან/და მიღებული გადაწყვეტილებები წარმოადგენს იურიდიული ძალის მქონე დოკუმენტებს. 

5. კომისიის მიერ საკითხი შეთანხმებულად ითვლება:
ა) თუ სხდომაზე მას მხარს დაუჭერს დამწრე წევრთა ნახევარზე მეტი. ამასთან სხდომა უფლებამოსილია თუ მას ესწრება სრული შემადგენლობის ნახევარზე მეტი. 
ბ) თუ ელექტორნული ფორმით მასზე თანხმობას განაცხადებს სრული შემადგენლობის ნახევარზე მეტი. 
6. კომისიის სამდივნოს ფუნქციების შესრულება დაევალოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს. 

7. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ კომისიის გადაწყვეტილებით შესყიდული საქონელის მიღებაში მონაწილებას, შენახვას, დასაწყობებას, განაწილებას და დაწესებულებისთვის გადაცემის უზრუნველყოფას ახორციელებს სსიპ „საგანგებო სიტუაციების კოორდინაციისა და გადაუდებელი დახმარების ცენტრი“. 

8. შესყიდული ქონების შესაბამისი ორგანიზაციისთვის/დაწესებულებისთვის გადაცემა ხორციელდება მოქმედი კანონმდებლობის, ,,აღმასრულებელი ხელისუფლების დაწესებულებების მიერ ერთჯერადი გამოყენების, სწრაფცვეთადი საგნების, ფარმაცევტული და კვების პროდუქტების კერძო სამართლის იურიდიული პირებისათვის ან/და ადმინისტრაციული ორგანოებისათვის მოხმარების მიზნით გადაცემის შესახებ“ საქართველოს მთავრობის 2011 წლის 20 ივლისის №285 დადგენილებისა და/ან ,,სახელმწიფო, აფხაზეთის ან აჭარის ავტონომიური რესპუბლიკის, ადგილობრივი თვითმმართველობის ორგანოს ან საჯარო სამართლის  იურიდიული პირისათვის  სახელმწიფო საკუთრებაში არსებული ქონების სარგებლობაში გადაცემის შესახებ მიმართვის წარდგენის, მისი განხილვისა და გადაწყვეტილების მიღების წესის დამტკიცების თაობაზე” საქართველოს მთავრობის 2010 წლის 1 ოქტომბრის №302 დადგენილების შესაბამისად. 

9. „სახელმწიფო ქონების შესახებ“ საქართველოს კანონის 36-ე მუხლის მე-2 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  მიეცეს თანხმობა კორონავირუსის მზადყოფნისა და რეაგირების ღონისძიებების ფარგლებში კანონმდებლობის შესაბამისად (მათ შორის ამ განკარგულების) კერძო სამართლის იურიდიული პირებისათვის შესაბამისი ქონების უსასყიდლოდ, აუქციონის გარეშე, შესაბამისი ვადით გადაცემა განახორციელოს საკუთარი გადაწყვეტილებით.

10. განკარგულება, გარდა მე-9 პუნქტისა, ძალაშია ხელმოწერისთანავე. 
11. განკარგულების მე-7 პუნქტი ძალაშია 2020 წლის 1 მარტიდან წარმოშობილ ურთიერთობებზე.



საქართველოს პრემიერ-მინისტრი					გიორგი გახარია

